
Divyapati Ashtakam

தி³வ்யபத்யஷ்டகம்

(அஷ்டபதீ³)
ஜலத⁴ர-ஸுந்த³ர மத³ந-மநோஹர
ஹ்ரு’த³ய-தமோஹர க்ரு’ஷ்ண ஹரே ।
வ்ரு’ஷகுல-பூ⁴ஷண த³லிதவிதூ³ஷண
தி³வ்ய-விபூ⁴ஷண தி³வ்யக³தே ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 1॥
நிஜஜநரஞ்ஜந ப⁴வப⁴யப⁴ஞ்ஜந
பு⁴வநநிரஞ்ஜந ப⁴க்தரதே ।
முநிஜந-மண்ட³ந விஷய-விக²ண்ட³ந
க²லஜந-த³ண்ட³ந த³ண்ட³விதே⁴ ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 2॥
அஸுர-நிகந்த³ந ஸுரவ்ரு’ஷ-நந்த³ந
சர்சித-சந்த³ந முக்தமுநே ।
ப⁴வஜலதாரண தோ³ஷ-நிவாரண
மங்க³ள-காரண முக்தபதே ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 3॥
ஸரஸிஜ-லோசந ஜநிம்ரு’தி-மோசந
ரவிஶஶி-ரோசந ராகி³ரதே ।
அஸுர-விமோஹந ஸுரஸுக²-தோ³ஹந
வாரண-ரோஹண ஶீக்⁴ரக³தே ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 4॥

நிஜஹித-ஶாஸந ஶாப-விநாஶந
ஹய-க³ருடா³ஸந ஸாதி³வ்ரு’தே ।
து³ர்க³புராஸந ப⁴க்த-நிவாஸந
பூ⁴ஜித-குவாஸந ப⁴க்தரதே ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 5॥
ரசித-நிஜாவந ப⁴க்தி-விபா⁴வந
பங்க்தி-ஸுபாவந புண்யபதே ।
ஶம் குரு ஶங்கர வைரிப⁴யங்கர
த⁴ர்மது⁴ரந்த⁴ர யோகி³க³தே ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 6॥
க²ண்டி³த-சண்ட³ம் பண்டி³த-மண்ட³ம்
ஜித-பாக²ண்ட³ம் த³ண்ட³-ப⁴டம் ।
கம்பிதி-காலம் வ்ரு’ஷகுல-பாலம்
வர-வநமாலம் பீதபடம் ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 7॥
ஶ்ரிதஸுக²கந்த³ம் போ³தி⁴தமந்த³ம்
ஸஹஜாநந்த³ம் த்வாதி⁴ப⁴ஜே ।
குரு தவ தா³ஸம் சரணநிவாஸம்
த்யக்தகுவாஸம் யோக³முநிம் ।
ஜயஜய-ஜயகர தீ³நத³யாகர
ஜக³தி தி³வாகர தி³வ்யபதே ॥ 8॥
இதி ஶ்ரீயோகா³நந்த³முநிவிரசிதம் தி³வ்யபத்யஷ்டகம் ஸம்பூர்ணம் ।

Divyapati Ashtakam

pdf was typeset on August 9, 2024

2 sanskritdocuments.org



தி³வ்யபத்யஷ்டகம்

Please send corrections to sanskrit@cheerful.com

divyapatyaShTakam.pdf 3


	Document Information
	Document Text
	Document Credits

